
Transcription du poeme

TexteSe je suis pris c’est par ma grant folye
Car tout ainsi que sage le fol lye

A ton amour m’as si bien sceu lyer

Qu’il n’est possible de m’en plus deslier
Dont je ne puis demener chiere lye

La grace a dieu je n’ay pas la pepie

Mais scay mieulx parler mieulx que gay ne que pie
Ce non pourtant m’as bien sceu espier.

Se je suis pris.

Encor pis est ma pensée assaillye

Et chascun jour et sans faire fallye

Perd ses souldartz que ne peult ralier
D’aultre costé je me vueil allier

Mais je ne puis se aulcun ne me deslye.

Se je suis pris.

